
новна, Кыдырбаева Галия Турыспаевна 
Жоғары мектепте ерекше білім беру қажеттіліктері бар білім алушылардың дене тәрбиесі

Аңдатпа. Мақала ерекше білім беру қажеттіліктері бар тұлғалардың, атап айтқанда, жоғары оқу 
орындарында инклюзивті білім беру жағдайында денсаулығы шектеулі білім алушылардың 
дене тәрбиесі мәселелеріне арналған. Жоғары оқу орындарындағы инклюзивті практиканың 
шетелдік тәжірибесін зерделеу негізінде авторлар ерекше білім беру қажеттіліктері бар және 
денсаулығында мүмкіндіктері шектеулі білім алушыларды дене шынықтыру және спорт бойынша 
білім беру үрдісіне енгізу жолдарын ұсынды. Ерекше білім беру қажеттіліктері бар тұлғалардың, 
оның ішінде жоғары оқу орнында оқу жағдайында денсаулық мүмкіндігі шектеулі білім алушылардың 
дене белсенділігін арттыру және білім алуға тең қолжетімділіктегі кедергілерді толық жою үшін 
студенттердің мүмкіндіктері мен ерекшеліктеріне оқу бағдарламалары мен бағалау саясатының 
барлық түрлерін бейімдеу қажет екені анықталды. Мақала ғылыми және ғылыми-техникалық 
жобалар бойынша гранттық қаржыландыруға арналған ғылыми жобаның міндеттерін орындау 
шеңберінде дайындалды.

Түйін сөздер: инклюзивті білім беру, ерекше білім беру қажеттіліктері, денсаулығында мүмкіндіктері 
шектеулі тұлғалар, дене тәрбиесі, дене шынықтыру, жоғары білім.

Physical education of students with special educational needs in higher education

Abstract. The article is devoted to the issues of physical education of persons with special educational needs, 
in particular, students with disabilities in inclusive education in higher educational institutions. Based on the 
study of foreign experience of inclusive practice in higher educational institutions, the authors propose 
ways to include students with special educational needs and disabilities in the educational process of 
physical culture and sports. It is determined that in order to increase the physical activity of persons with 
special educational needs, including students with disabilities in conditions of study at a higher educational 
institution and to completely eliminate barriers to equal access to education, it is necessary to adapt all 
types of curricula and assessment policies to the capabilities and characteristics of students. The article was 
prepared as part of the execution of the tasks of the scientific project for grant funding for scientific and 
scientific-technical projects.

Key words: inclusive education, special educational needs, persons with disabilities, physical education, physical 
culture, higher education.

Беделбаева Асель Ериковна, Калдияров Данияр Алтаевич, Жакипбекова Сауле Сотиялди-
новна, Кыдырбаева Галия Турыспаевна
Физическое воспитание обучающихся с особыми образовательными потребностями в 
высшей школе

Аннотация. Статья посвящается вопросам физического воспитания лиц с особыми образовательными 
потребностями, в частности, обучающихся с ограниченными возможностями здоровья в условиях 
инклюзивного образования в высших учебных заведениях. На основе изучения зарубежного 
опыта инклюзивной практики в высших учебных заведениях, авторами предложены пути включения 
в образовательный процесс по физической культуре и спорту обучающихся с особыми 
образовательными потребностями и ограниченными возможностями здоровья. Определено, что 
для повышения физической активности лиц с особыми образовательными потребностями, в том 
числе обучающихся с ограниченными возможностями здоровья в условиях обучения в высшем 
учебном заведении и полного устранения барьеров в равной доступности к получению образования 
необходима адаптация всех видов учебных программ и политики оценивания в возможностям и 
особенностям студентов. Статья подготовлена в рамках исполнения задач научного проекта на 
грантовое финансирование по научным и научно-техническим проектам. 

Ключевые слова: инклюзивное образование, особые образовательные потребности, лица с 
ограниченными возможностями здоровья, физическое воспитание, физическая культура, высшее 
образование.

Жоғары мектепте ерекше білім беру қажеттіліктері бар білім алушылардың ...

Кіріспе. Қазіргі кезде Қазақстанның жо-
ғары оқу орындарының алдында тұрған аса 
өзекті мәселелердің бірі – ерекше білім беру 
қажеттілігі бар білімгерлерге сапалы әрі тең 
білім беру. Әр адам білім алуға құқылы, себебі 
бұл жеке тұлғаны одан әрі дамытудың және 
оның әлеуметтік мәртебесін көтерудің негізгі 
тәсілдерінің бірі. Жоғары білім алу өмір жолы 
мен мақсаттарын таңдау саласын кеңейтеді, 
рухани және материалдық тәуелсіздікке, әлеу-
меттік сұранысқа қол жеткізуге ықпал етеді, 
жеке адамның өмірін үйлестіреді, бұл әсіресе 
мүмкіндігі шектеулі жастар үшін маңызды. 
Нәтижесінде ерекше білім беру қажеттілігі бар 
білімгерлерге қолжетімді орта құру жоғары 
оқу орнының негізгі міндеті болып табылады 
және оның бәсекеге қабілеттілігіне үлкен әсер 
етеді. Әсіресе, мүмкіндігі шектеулі жандарға 
арналған оқу үрдісін ұйымдастыруға қойылатын 
қазіргі заманғы талаптарға сүйене отырып, уни- 
верситеттегі оқу үрдісі материалдық-техни-
калық қолдаумен қамтамасыз етілуі керек; 
қашықтықтан оқыту технологияларын пайдала-
на отырып, білім беру үрдісін ұйымдастыруға, 
мүмкіндігі шектеулі білімгерлерге арналған 
білім беру бағдарламаларын бейімдеуге, сондай-
ақ білім беру үрдісін оқу-әдістемелік қолдауға, 
білімгерлердің денсаулығын сақтауды кешенді 
қолдауға қойылатын талаптар қатаң сақталуы 
тиіс.

Жоғары білім беру ұйымдарында инклюзивті 
білім беру үдерісін ұйымдастыру мәселесіне 
қатысты көптеген отандық және шетелдік ма-
мандардың, зерттеушілердің еңбектері арналған.

Британдық ғалым К.Д’Арси өзінің ғылыми 
еңбектерінде студенттердің жеке білім беру 
қажеттіліктерін анықтау және дұрыс бағалау, 
оқыту стратегиясын қайта қалыптастыру үшін 
жоғары мектепте оқытушылары тарапынан ар-
найы сауалнамалар жүргізу керектігін атап өтті [1].

Неміс ғалымы Л. Лейшите, британдық 
ғалымдар Р. Дим, Х. Цанаку студенттерді ин-
клюзивті ортаға қосу мәселесіне арналған ғы- 
лыми еңбектерінде жоғары білім берудегі ин- 
клюзивтілікті дамыту мен қолдаудың ерекше-
ліктерін инклюзивті университет аясында қа- 
былдау саясатынан бастап білім беру бағдар-
ламары деңгейіндегі оқу жоспарларын өзгерту 
арқылы ұйымдастыру керек деп пайымдайды [2].

Шетелдік және отандық тәжірибені еске-
ретін болсақ, қазіргі заманғы жағдайларда ин-
клюзивті білім беру үрдісі туралы теориялық 
түсініктер сан алуандығымен ерекшеленеді. 
Осыған қарамастан, білім беру ұйымдарында 

инклюзивті үрдістерді дене тәрбиесі арқылы 
мақсатты түрде дамытуға мүмкіндік беретін 
теориялық-әдістемелік тұжырымдар жеткіліксіз 
дамыған. 

Зерттеу мақсаты мен міндеттері – ерекше 
білім беру қажеттілігі бар білімгерлерді жоғары 
оқу орнының білім беру үрдісіне дене тәрбиесі 
арқылы қосудың әлеуметтік-педагогикалық мәсе- 
лелері мен мүмкіндіктерін қарастыру және зер-
делеу.

Зерттеудің әдістері мен ұйымдастырылуы. 
Зерттеудің әдістемелік негізін жоғары мектепте 
инклюзивті білім беру қызметінің табиғатын аша-
тын психологиялық-педагогикалық тұжырым-
дамалар; ерекше білім беру қажеттілігі бар 
тұлғаларға қатысты педагогикалық қызметтің 
маңызды ерекшеліктерін анықтайтын зерттеу-
лер; денсаулық жағдайында шектеулері бар ба-
лаларды дамыту бойынша ғылыми-әдістемелік 
жұмыстар; ерекше білім беру қажеттілігі бар 
тұлғаларды әлеуметтік-педагогикалық оңалту са- 
ласындағы ғылыми жұмыстар; мүмкіндігі шек- 
теулі тұлғалардың дене тәрбиесі және оны 
шынықтыру бойынша отандық әрі шетел ға-
лымдарының еңбектері қалады.

Зерттеу міндеттерін орындау үшін ерекше 
білім беру қажеттілігі бар тұлғаларды жоғары 
оқу орнында оқыту және сүйемелдеу үдерісін, 
білім беру бағдарламаларының бейімделуін зер- 
делеу үшін абстракциялау, талдау, синтез, са-
лыстыру, дедуктивті және индуктивті зерттеу 
әдістері қолданылды. 

Зерттеу нәтижелері және оларды тал-
қылау. 

Қазақстанда жыл сайын ерекше білім беру 
қажеттілігі бар балалар саны өсіп келеді. Қазіргі 
уақытта мемлекет бойынша ерекше білім беру 
қажеттілігі бар тұлғалар саны 139887 адамды 
құрайды. Олардың ішінде 37 970 – мектеп жа-
сына дейінгі балалар, 95 497 – жалпы орта білім 
беру мекемелерінде оқушылар, 2 900 – тех- 
никалық және кәсіптік білім алатындар және 
3 520 адам жоғары оқу орындарында оқитын 
білімгерлер болып табылады. Бұл ретте, жо- 
ғары оқу орындарының 70%-ға жуығы ғана 
денсаулығында мүмкіндігі шектеулі тұлғаларды 
оқытуға жағдай жасап, тиісті материалдық-
техникалық, оқу-әдістемелік бағытта бейімдел-
ген [3].

Қазақстан университеттерінде ерекше білім 
беру қажеттіліктері мен мүмкіндіктері шек-
теулі студенттерді университет жағдайына 
бейімдеудің негізгі нысаны – оларға «барлық 
студенттермен тең негізде» білім беру және 



Дене тәрбиесінің теориясы мен әдістемесі.  №4(70) 2022       79ISSN 2306-5540 (Print)
ISSN 2788-8894 (Online)

Беделбаева А.Е. және т.б.

тәрбиелеу жұмыстарына қатыстыру мүмкіндігін 
беру болып табылады. Жалпы білім беру ұйы-
мында оқу-тәрбие үдерісінің сәттілігі ерек-
ше білім беру қажеттілігі бар тұлғалардың 
денсаулығының тұрақты жағдайында ғана іске 
асырылуы мүмкін болады. Сондықтан білім беру 
үрдісі студенттердің дене жағдайын диагности-
калау және түзету, олардың бейімделу әлеуетін 
дамыту аясында өтуі керек. Жоғары оқу орын-
дарында денсаулығында мүмкіндігі шектеулі 
тұлғалар үшін дененің белсенділік пен спорттық 
мүмкіндіктерді кеңейтудің маңызды қажеттілігі 
бар [4].

Дененің белсенділікті дамыту және спорт-
тық бағдарламаларды жүзеге асыру ерекше 
білім беру қажеттілігі бар тұлғалар үшін де, 
жалпы барлық білімгерлер үшін де бірдей 
маңызды. Әдетте, дененің белсенділігі жоғары 
және дене тәрбиесімен айналысатын мүмкіндігі 
шектеулі тұлғалардың өзін-өзі бағалау деңгейі 
жоғары, дене бітімі жақсы қалыптасқан және 
оқу үлгерімі де жоғары болады. Олардың 
өздеріне деген сенімі жоғары болатындықтан, 
мұндай тұлғалардың орта мектепті тәмамдап, 
орта кәсіптік және жоғары оқу орындары-
на түсуге, сонымен қатар мансаптық табысқа 
жетуге ынтасы аса жоғары болады. Алайда 
отандық білім беру мекемелерінің білім беру 
бағдарламалары, дене тәрбиесі бойынша оқу 
бағдарламалары мен спорттық сауықтыру бағ-
дарламаларында денсаулығы қалыпты тұлғалар 
мен денсаулығында мүмкіндігі шектеулі білім-
герлерге қатысты кең таралған теңсіздіктер 
байқалады. 

Жастардың өзіне-өзі сенімді болуы, аза-
маттық көзқарасы белсенді қоғам мүшелеріне 
айналуы үшін оларға өзін-өзі қауіпсіз сезіну 
әрі қоғамның барлық салаларына қосылу, түрлі 
ресурстарға қол жеткізу мүмкіндіктерін ұсыну 
қажет. Алайда, денсаулығында мүмкіндігі шек-
теулі жандар, негізінен, қоғамның өміріне қа- 
тысудан және осы ресурстарға толық қол же-
тімділіктен үнемі бас тартады. 

Ерекше білім беру қажеттілігі бар білімгер-
лердің, әсіресе, денсаулығында мүмкіндігі шек-
теулі студенттердің спортпен шұғылдану және 
денені сауықтыру жұмыстарына қосылудың 
негізгі кедергілеріне мыналар жатады: 

– мүмкіндігі шектеулі білімгерлер үшін 
дененің белсенділігін іске асыру және спорттық 
мүмкіндіктерді ескеруді қамтамасыз ететін ар-
найы оқу бағдарламаларының немесе оларға 
қатысты білім беру мекемесінің ұстанымын 
көрсететін арнайы саясаттың болмауы;

– инклюзивті білім беру ортасын қалып- 
тастыруда материалдық-техникалық ресурстар-
дың тапшылығы және білім беру мекемелеріндегі 
мамандардың инклюзивті ортаны құру бойынша 
білімдерінің жетіспеушілігі; 

– жоғары оқу орындарында ерекше білім 
беру қажеттілігі бар білімгерлердің және олар-
дың ата-аналарының дене шынықтыру және 
спорт бағдарламаларын толыққанды игеруге 
қол жеткізу және оқу-тәрбие үдерісіне қатысу 
құқықтары туралы хабардар болмауы, білім беру 
мекемесінің басшылығы тарапынан тұрақты 
ақпараттық-насихаттық жұмыстың әлсіз жүргі-
зілуі немесе болмауы және т.б. [5].

Ерекше білім беру қажеттілігі бар тұлға-
лардың, олардың ішінде денсаулығында мүмкін-
дігі шектеулі білімгерлердің жоғары оқу орнын-
да дененің белсенділігін жоғарылату және дене 
тәрбиесі сабақтарына қалыптағы балалармен тең 
қатысуына қол жеткізудегі айырмашылықтарды 
толығымен жою үшін бағдарламалық және саяси 
деңгейлерде өзгерістер енгізу қажет. 

Әлемдік тәжірибе көрсетіп отырғандай, 
соңғы бес жыл ішінде білім беру ұйымдарының 
спорт және дене шынықтыру бағдарламаларында 
мүмкіндігі шектеулі білімгерлердің құқықтарын 
ұжымдық ілгерілету бойынша көптеген жұмыс-
тар атқарылды. Мысалы, 2008 жылы АҚШ-
тың Мэриленд штатында мүмкіндігі шектеулі 
тұлғаларға арналған «Дене тәрбиесі және спорт-
тық әділеттілік туралы» Заң қабылданды, бұл 
білім беру мекемесінде мүмкіндігі шектеулі 
студенттерге спорт пен денені белсенділікке 
қалыптағы білімгерлермен тең деңгейде қол 
жеткізуге мүмкіндік беру міндетін шешетін 
алғашқы инновациялық заң деп танылады. Осы 
мәселе аясында штат басшылығы азаматтық 
құқықтар, спорт, денсаулық және дене тәрбиесі 
ұйымдарын, сондай-ақ мүмкіндігі шектеулі сту-
денттерге арналған жеңіл атлетикадағы теңдік 
Альянсы сияқты 100-ден астам ұйымдарын 
білім беру қауымдастықтарына біріктірді. Соны-
мен қатар, АҚШ-та 2010 жылы білімгерлердің 
дене тәрбиесі мен спорттық мүмкіндіктеріне 
кешенді зерттеу жүргізіліп, денсаулығында мүм- 
кіндігі шектеулі балаларға спортқа қатысу бойын- 
ша білім беру мекемелерінің міндеттерін түсін-
діретін нұсқаулық дайындау міндеттемесі 
инклюзивті фитнес коалициясына жүктелді. Бұл 
ұйымның негізгі міндеті – ерекше білім беру 
қажеттілігі бар балалардың дене физикалық 
белсенділігі мен спортқа тарту үшін ұлттық үгіт-
насихат қозғалысын жүргізе отырып, мүмкіндігі 
шектеулі білімгерлердің спорттық және дененің 

белсенділік бағдарламаларына қатысуындағы 
кедергілерін жою. Осы ақпараттық-насихаттық 
жұмыстың алғашқы қадамы ретінде Джор-
джтаун университетінде өткізілген мүмкіндігі 
шектеулі жандарға арналған дене шынықтыру 
және спорт симпозиумының ұйымдастырылуын 
атап өтуге болады [6]. 

Сонымен қатар, ерекше білім беру қажет-
тілігі бар тұлғалардың оқу-тәрбие үдерісін ұйым-
дастыру және сүйемелдеу мақсатында 1996 жылы 
құрылған Еуропалық ерекше қажеттіліктерге 
арналған білім беруді дамыту агенттігінің 
(EADSNE) қызметін ерекше атап өтуге бола-
ды, бұл ұйым еларалық ынтымақтастық пен 
білім алмасуды ынталандыру арқылы бүкіл 
Еуропада ерекше қажеттілігі бар тұлғаларға 
берілетін білім сапасын арттыру бағытда жұмыс 
жасайды. Жалпы, инклюзия мәселесі қазіргі 
уақытта Еуропада және бүкіл әлемде пікірталас 
туғызады, дегенмен, мүмкіндігі шектеулі бала-
лар және қалыптағы балалардың айтарлықтай 
ерекшеліктері болғандықтан, олардың кейбі-
реулері арнайы білім беру мекемелері мен ар-
найы педагогиканы қажет етеді [7]. 

Ерекше білім беру қажеттілігі бар сту- 
денттердің дене тәрбиесі, спорттық жатты-
ғулардың құралдары мен әдістері, оқыту ны-
сандары мен олардың қозғалыс белсенділігін 
қалыптастыру жағдайларына қатысты отандық 
және шетелдік мамандардың зерттеулерін зер- 
делей келе, ерекше білім беру қажеттілігі бар 
білімгерлердің дене тәрбиесі технологиясын 
әзірлеу кезінде білім беру, сауықтыру және 
жаттығу міндеттерін шешуді, сондай-ақ дене 
шынықтыру практикасында шартты және 
сауықтыру оқыту қағидаттарын міндетті түрде 
сақтай отырып, сауықтыру технологиялары мен 
инновациялық бағдарламаларды енгізу қажет-
тілігін ескеру керек. Жаттығулар студенттердің 
әртүрлі нозологияларына сәйкес келуі керек 
және олардың дененің жұмысына қызығушылық 
пен оған деген ынтасын тудыруы керек. 

Жоғары оқу орнында ерекше білім беру қа-
жеттілігі бар студенттердің денесін шынықтыру 
және олардың спортпен шұғылдануы тыныс алу 
және жүрек-тамыр жүйелерінің мүмкіндіктерін 
кеңейтеді, ағзаның әртүрлі ауруларға жалпы 
төзімділігін арттырады. Сонымен қатар осы 
категориядағы студенттердің жеке бағалау жү-
йесін енгізу тәжірибелік сабақтарға деген ынта-
ны арттырады және оларға қол жетімді жоғары 
баға алуға ықпал етеді. Олардың өздеріне де-
ген сенімділігін жоғарылату үшін ең маңызды 
тұжырымдамалық принциптерді бөліп көрсетуге 

болады: рухани және дене дамуы, әлеуметтенуі 
және қоғамға ықпалдасуы [8].

Жоғары мектепте ерекше білім беру қа-
жеттілігі бар студенттердің дене шынықтыру 
үдерісін жетілдіру үшін келесі жолдар ұсы-
нылады:

– дене шынықтыру мен сауықтыруға ынта-
ландыру жүйесін қалыптастыру; 

– дене шынықтыру технологияларын инно-
вациялық қамтамасыз ету; 

– дене шынықтыру және спорт туралы жан-
жақты білім жүйесін қалыптастыру;

– психофизиологиялық қажеттіліктерге, ауру- 
ларға сәйкес қозғалыс жұмысының сәйкесінше 
көлемін беру; 

– дене шынықтыруға және спортпен шұ-
ғылдануға білімгерлерді жан-жақты тарту; 

– рухани денсаулық қағидаттарын енгізуге 
және жоғалған функцияларды қалпына келті-
руге бағытталған дене шынықтыру-оңалту жұ-
мыстарын жүргізу; 

– мүмкіндігі шектеулі тұлғалар арасындағы 
спорттық қозғалысты дамыту; 

– республикалық, халықаралық паралимпиа-
далық спорт ойындарына белсенді қатыстыру; 

– жеке тазалықты және салауатты өмір сал-
тын ұстану; 

– дене жаттығуларын орындау барысында 
ағзаның функционалдық жағдайын бағалау және 
өзін-өзі бақылау дағдыларын қалыптастыру. 

Ерекше білім беру қажеттілігі бар білім-
герлердің білім беру, дене тәрбиелеу үдерісін 
жетілдіру үшін келесі бағыттар ұсынылады:

– жоғары оқу орнында оқытудың барлық 
кезеңінде білімгердің қозғалыс әрекеттерін да-
мыту үшін алғышарттар жасау; 

– білімгердің нозологиясын және оның 
денсаулығының қазіргі жағдайын ескере оты-
рып, сабақтардың мазмұнын және оларды өткізу 
әдістемесін қайта қарастыру; 

– бағалау саясатын білімгерлердің ерекше-
ліктеріне қарай қайта қарастыру;

– мүмкіндігі шектеулі оқушылардың психи-
калық жай-күйін анықтау үшін психологиялық-
педагогикалық көмек көрсету; 

– жоғары оқу орнындағы барлық сабақтарды 
жүргізуді инклюзивті білім беру бойынша дағ-
дыларды меңгерген кадрлармен қамтамасыз ету.

Осылайша, дене шынықтыру сабақтарында 
ерекше білім беру қажеттілігі бар студенттердің, 
оның ішінде мүмкіндігі шектеулі білімгерлердің 
қозғалыс белсенділігін арттыру күрделі көп қырлы 
процесс екені анықталды. Бұл үрдіс жалпы және 
арнайы сипаттағы заңдылықтарға негізделген, 

яғни дене шынықтырудың белгілі бір үдерістері, 
ережелері, ғылыми және әдістемелік қағидалары 
қолданылады. Дене тәрбиесі студенттердің дене 
дамуының, дененің жұмыс қабілеттілігінің және 
денені шынықтырудың негізі болып табылады. 
Бұл барлық моторлық функцияларының сипаты 
мен мазмұнын анықтайды [9]. 

Байқап отырғанымыздай, жоғары оқу ор- 
нында ерекше білім беру қажеттілігі бар 
студенттердің, оның ішінде мүмкіндігі шектеулі 
білімгерлердің дене тәрбиесі кезең-кезеңімен 
жүзеге асырылды: 

1-ші оқу жылында: денені жаттықтыру 
және қозғалыс белсенділігінің жалпы деңгейін 
қалыптастыру; 

2-ші оқу жылында: қозғалыстарды жаттық-
тыру және моторлық қызметті ынталандырудың 
ұйымдастырушылық-педагогикалық тәсілдерін 
қолдану; 

3-ші оқу жылында: қозғалыстарды жаттық- 
тыру және моторлық қызметті интенсифи-
кациялаудың аралық нысандарын іске асыру; 

4-ші оқу жылында: әртүрлі нозологиялары 
бар студенттердің қозғалыстарын жаттықтыру 
және мотор қызметін қалыптастыру. 

Ерекше білім беру қажеттілігі бар сту-
денттердің, оның ішінде мүмкіндігі шектеулі 
білімгерлердің дене тәрбиесі технологиясын 
қолдану келесі нәтижелерге әкеледі: 

– денсаулық деңгейін арттыру және өз 
ағзасының мүмкіндіктерін түсіну; 

– тұрақты ынталандыруды қалыптастыру 
және әртүрлі бағыттағы дене жаттығуларын 
жүйелі түрде өз бетінше орындау мүмкіндігі; 

– мүмкіндігі шектеулі білімгерлердің дене 
шынықтыруын қалыптастыру; 

– салауатты өмір салтына баулу және өмір 
сүру жағдайларына дайындықты қалыптастыру; 

– таңдалған кәсіптің білім беру және 
біліктілік сипаттамаларының талаптарына сәй-
кестік; 

– өзін-өзі дамытуға жәрдемдесу, денсаулық 
жағдайына байланысты дене шынықтыру мен 
спорт түрін анықтау. 

Қорытындылар. Жүргізілген зерттеу нәти-
жесінде келесі қорытындылар шығаруға болады: 

Қазіргі кезде отандық жоғары оқу орын-
дарында ерекше білім беру қажеттіліктері бар, 
оның ішінде мүмкіндіктері шектеулі студент-
терге кедергісіз білім беру және тәрбиелеу 
үдерісі іске асырылуда. Жоғары оқу орнында 
ерекше білім беру қажеттілігі бар студенттердің 
денесін шынықтыру және олардың спортпен 

шұғылдануы тыныс алу және жүрек-тамыр 
жүйелерінің мүмкіндіктерін кеңейтеді, ағзаның 
әртүрлі ауруларға жалпы төзімділігін арттырады. 
Алайда отандық білім беру мекемелерінің білім 
беру бағдарламалары, дене тәрбиесі бойынша 
оқу бағдарламалары мен спорттық сауықтыру 
бағдарламаларында денсаулығы қалыпты тұл-
ғалар мен денсаулығында мүмкіндігі шектеулі 
білімгерлерге қатысты кең таралған теңсіздіктер 
байқалады.

Ерекше білім беру қажеттілігі бар білім-
герлердің, әсіресе, денсаулығында мүмкіндігі 
шектеулі студенттердің спортпен шұғылдану 
және денені сауықтыру жұмыстарына қосылу- 
дың негізгі кедергілеріне олардың қажетті-
ліктеріне қатысты бейімделген арнайы оқу бағ- 
дарламаларының немесе білім беру мекемесінің 
ұстанымын көрсететін арнайы саясаттың бол- 
мауы, инклюзивті білім беру ортасын қалыптас-
тыруда материалдық-техникалық ресурстардың 
тапшылығы, білім беру мекемелеріндегі ма-
мандардың инклюзивті ортаны құру бойынша 
білімдерінің жетіспеушілігі, жоғары оқу орын-
дарында ерекше білім беру қажеттілігі бар 
білімгерлердің және олардың ата-аналарының 
дене шынықтыру және спорт бағдарламаларын 
толыққанды игеруге қол жеткізу және оқу-
тәрбие үдерісіне қатысу құқықтары туралы ха-
бардар болмауы сияқты мәселелер себеп болады. 

Ерекше білім беру қажеттілігі бар тұлға-
лардың, олардың ішінде денсаулығында мүмкін-
дігі шектеулі білімгерлердің жоғары оқу орнын-
да дене белсенділігін жоғарылату және дене 
тәрбиесі сабақтарына қалыптағы балалармен тең 
қатысуына қол жеткізудегі айырмашылықтарды 
толығымен жою үшін бағдарламалық және саяси 
деңгейлерде өзгерістер енгізу қажет. 

Ерекше білім беру қажеттілігі бар білім-
герлердің білім беру, денені тәрбиелеу үдерісін 
жетілдіру үшін жоғары оқу орнында оқытудың 
барлық кезеңінде білімгердің қозғалыс әрекет- 
терін дамыту үшін алғышарттар жасау, бі- 
лімгердің нозологиясын және оның денсаулы-
ғының қазіргі жағдайын ескере отырып, сабақ- 
тардың мазмұнын және оларды өткізу әдіс-
темесін қайта қарастыру, бағалау саясатын бі- 
лімгерлердің ерекшеліктеріне қарай қайта қарас- 
тыру, мүмкіндігі шектеулі оқушылардың пси- 
хикалық жай-күйін анықтау үшін психология-
лық-педагогикалық көмек көрсету, жоғары 
оқу орнындағы барлық сабақтарды жүргізуді 
инклюзивті білім беру бойынша дағдыларды 
меңгерген кадрлармен қамтамасыз ету қажет.

Жоғары мектепте ерекше білім беру қажеттіліктері бар білім алушылардың ...

